
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিজ্ঞাপন।



 মনুষ্য-প্রকৃতি অনুকরণে নিয়ত অনুরক্ত। অন্যের অবস্থা বা ভাব, মনে প্রতিভাসিত হইলে, তাহার আন্তরিক ও বাহ্য ক্রিয়ার অনুকরণ করিতে প্রায় সকলেরি প্রবৃত্তি জন্মে। বিশেষত বালক বালিকারা ইহাতে একান্ত তৎপর। পিতা মাতা ও বয়স্যগণ, সর্ব্বদা যে সকল ক্রিয়ার অনুষ্ঠান করেন, উহারা প্রায় তাহাই করিয়া থাকে। বালকেরা যেরূপ কল্পিত বিচারপতি, শিক্ষক ও অশ্বারোহী হয়, বালিকারাও সেই রূপ কেলীগৃহ নির্ম্মাণ, ধুলির অন্ন ব্যাঞ্জন প্রস্তুত ও পুত্তলিকাকে সন্তানের ন্যায় লালন পালন করে; বস্তুতঃ সকলেই অনুচিকীর্ষা বৃত্তির অধীন। এই কারণেই জীবন চরিত শিক্ষা কার্য্যের এক প্রধান অঙ্গ হইয়া উঠিয়াছে। জীবন চরিত পাঠে দুই প্রকার ফল লাভ হইয়া থাকে। প্রথমতঃ কেহ কেহ আপন উদ্দেশ্য সিদ্ধির জন্য যে যৎপরোনাস্তি পরিশ্রম ও অবিচলিত অধ্যবসায় সহকারে নানা বিঘ্ন বিপত্তি সত্ত্বেও সহিষ্ণুতা অবলম্বন করিয়া স্বীয় স্বীয় মনোরথ সফল করিয়াছেন, তাহা পাঠ করিলে এক কালে তা অসংখ্য উপদেশ লাভ হইয়া থাকে। দ্বিতীয়তঃ সেই সেই ব্যক্তির বর্ত্তমান কালীয় নানা দেশের আচার ব্যবহার ও রীতি নীতি প্রভৃতির বিশেষ জ্ঞান জন্মে।

 অতএব বঙ্গবিদ্যার্থি ী বালিকাগণের শিক্ষা জন্য আমি কতগুলি বিদ্যাবতী, গুণবতী ও ধার্ম্মিকা নারীর জীবন চরিত ইংরাজী হইতে বঙ্গভাষায় সংগ্রহ করিলাম। অদৃষ্ট বশতঃ ইংরাজী ও বঙ্গভাষায়, আমার সম্যক্ ব্যুৎপত্তি না থাকাতে, সঙ্কলন বিষয়ে ত্রুটি হইবার বিলক্ষণ

		 এই পাতা শেষ সম্পাদিত হয়েছে ১৭:৩২টার সময়, ২৭ মার্চ ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

